
ՈՐՈՇՈՒՄ

N      Ա

ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ  ՀԱՆՁՆԵԼՈՒ ՄԱՍԻՆ
---------------------------------------------------------------------------------------------------------

Հիմք ընդունելով Հայաստանի Հանրապետության քաղաքացիական  օրենսգրքի 685-րդ, «Պետական  ոչ առևտրային  կազմակերպությունների   մասին»  Հայաստանի Հանրապետության  օրենքի 5-րդ հոդվածները, ինչպես նաև  Հայաստանի Հանրապետության  կառավարության  2011 թվականի փետրվարի 17-ի   N 304-Ն  որոշումը` Հայաստանի  Հանրապետության  կառավարությունը   որոշում  է.
          1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմ​նարկին ամրացված՝ Երևան քաղաքի Նալբանդյան 128 հասցեում գտնվող N 6 ուսումնական մասնաշենքի 2-րդ հարկից  61860.0 հազ.դրամ  գնահատված արժեքով, 275 քառ. մետր ընդհանուր մակերեսով տարածքը  հետ վերցնել «Հայաստանի պետական տնտեսագիտական համալսարան»  պետական ոչ առևտրային կազմակերպությունից  և 10 տարի ժամկետով, անհատույց օգտագործման իրա​վունքով հանձնել «Հայաստանում  բրիտանական  բիզնես  դպրոց» փակ բաժնետիրական ընկերությանը:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում՝

1) Երևան քաղաքի Նալբանդյան 128 հասցեում գտնվող ուսումնական  մասնաշենքերի համար «Հայաստանի պետական տնտեսագիտական համալսարան»  պետական ոչ առևտրային կազմակերպության հետ կնքված  անհատույց օգտագործման  պայմանագրում կատարել համապատասխան փոփոխություն.

2) սույն որոշման 2-րդ կետի 1-ին ենթակետում  նշված գործընթացի ավարտից հետո եռամսյա  ժամկետում  «Հայաստանում  բրիտանական  բիզնես  դպրոց» փակ բաժնետիրական ընկերության հետ կնքել գույքի անհատույց օգտագործման  պայմանագիր:

ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ  ՀԻՄՆԱՎՈՐՈՒՄ

«ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ  ՀԱՆՁՆԵԼՈՒ ՄԱՍԻՆ»  Հայաստանի Հանրապետության կառավարության որոշման նախագծի վերաբերյալ

Անհրաժեշտությունը

ՀՀ կառավարության 2013թ. դեկտեմբերի 5-ի թիվ 1348-Ա  որոշմամբ  Հայաստանի Հանարպետության, «Հայաստանի պետական տնտեսագիտական համալսարան»  պետական ոչ առևտրային կազմակերպության և «Globe Education (GB) LTD» սահմանափակ  պատասխանատվությամբ  ընկերության հետ համատեղ  հիմնադրվել է  «Հայաստանում  բրիտանական  բիզնես  դպրոց»  փակ բաժնետիրական ընկերություն(այսուհետև՝ ընկերություն): 

Սակայն ընկերության անխափան գործունեություն իրականացման նպատակով անհարժեշտ է համապատասխան տարածք:

Ընթացիկ իրավիճակը և խնդիրները 

Սամանվել է, որ  «Globe Education (GB) LTD» սահմանափակ  պատասխանատվությամբ  ընկերությանը պատկանող  բաժնետոմսերը կազմում են  ընկերության  ընդհանուր  բաժնետոմսերի 51 տոկոսը, «Հայաստանի պետական տնտեսագիտական համալսարան»  պետական ոչ առևտրային կազմակերպությանը պատկանող  բաժնետոմսերը կազմում են  ընկերության  ընդհանուր  բաժնետոմսերի 44 տոկոսը, իսկ Հայաստանի Հանրապետությանը պատկանող  բաժնետոմսերը  կազմում են ընկերության  ընդհանուր  բաժնետոմսերի 5 տոկոսը: 

Դպրոցը նպատակ ունի դառնալ միջազգային ասպարեզում ճանաչված հաստատություն, որն իր ծառայությունները կմատուցի ոչ միայն հայ ուսանողներին, այլ օտարերկրյա քաղաքացիներին անգլերեն լեզվով: Դպրոցը հավակնում է մագիստրոսական կրթական ծրագրերի ուսուցման ասպարեզում դառնալ միջազգային մակարդակի դպրոց: 
Ներկայումս  համապատասխան  տարածքի բացակայությունը  խոչընդոտ է  հանդիսանում «Հայաստանում  բրիտանական  բիզնես  դպրոց»  փակ բաժնետիրական ընկերության  համար  իրականացնելու նշված գործունեությունը: 

Կարգավորման նպատակը

Նկատի ունենալով, որ «Հայաստանում  բրիտանական  բիզնես  դպրոց»  փակ բաժնետիրական ընկերությունն արդեն  ստեղծվել է  և պետք է իրականացնի  համապատասխան գործունեություն, ուստի գտնում ենք նպատակահարմար «Հայաստանի պետական տնտեսագիտական համալսարան»  պետական ոչ առևտրային կազմակերպությանն ամրացված Երևան ք. Նալբանդյան 128 հասցում  պետական սեփականություն հանդիսացող ուսումնական  5-րդ մասնաշենքի 2-րդ հարկից 275 քառ.մետր մակերեսով /չափագրվել է քարտեզագրող, գեոդեզիստ,չափագրող/հաշվառող/, հողաշինարար Արտակ Ավետիքի Նազարյանի կողմից/ՀՀ կառավարությանն առընթեր անշարժ գույքի կադաստրի  պետական կոմիտեի կողմից 27.03.2012թ. տրված N0156 վկայական/ ու 61860.0 հազար դրամ շուկայական արժեքով/ 04.04.2014թ.-ին գնահատվել է «Պետական գույքի գույքագրման և գնահատման գործակալություն» ՊՈԱԿ կողմից/ տարածքը, 10 տարի ժամկետով, անհատույց օգտագործման իրավունքով  հատկացնել «Հայաստանում  բրիտանական  բիզնես  դպրոց»  փակ բաժնետիրական ընկերությանը:  

Ակնկալվող արդյունքը
Ակնկալվում է, որ համապատասխան տարածքի առկայության դեպքում դպրոցը կդառնա միջազգային ասպարեզում ճանաչված կրթական հաստատություն, առաջատարներից  մեկը մագիստրոսական կրթական ծրագրերի  իրականացման ասպարեզում: 

ՏԵՂԵԿԱՆՔ
Հայաստանի Հանրապետության կառավարության «Անհատույց օգտագործման իրավունքով գույք հանձնելու մասին» որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
Հայաստանի Հանրապետության  կառավարության «Անհատույց օգտագործման իրավունքով գույք հանձնելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
Հայաստանի Հանրապետության կառավարության  «Անհատույց օգտագործման իրավունքով գույք հանձնելու մասին»  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության «Անհատույց օգտագործման իրավունքով գույք հանձնելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
ՀՀ կառավարության որոշման նախագծի  վերաբերյալ  դիտողությունների և առաջարկությունների մասին
	N/N
	Գերատեսչու

թյունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	Առաջարկում է նախագծի նախաբանը խմբագրել` նկատի ունենալով «Իրավական ակտերի մասին» ՀՀ օրենքի 43-րդ հոդվածի 3-րդ մասի պահանջները, մասնավորապես` անհրաժեշտ է նշել ՀՀ կառավարության որոշման կրճատ անվանումը
	Ընդունված է

	2.
	ՀՀ տարածքային կառավարման նախարարություն
	       Առաջարկություն և դիտողություն չունի
	

	 3.
	ՀՀ ֆինանսների նախարարություն
	Առաջարկություններ և դիտողություններ  չունի
	

	4.
	ՀՀ կառավարությանն առընթեր պետական գույքի  կառավարման վարչություն
	Առաջարկում են որոշման նախագծում

     
1/ Որոշման նախագծում հղում կատարել ՀՀ կառավարության 2011թ. փետրվարի 17-ի թիվ 304-Ն որոշմամբ հաստատված կարգի 3-րդ կետի 6-րդ ենթակետին, 

   
2/ Որոշման նախագծի 1-ին կետում նշել անհատույց օգտագործման իրավունքով ամրացվող գույքի գնահատված արժեքը,

   
3/ Որոշման նախագծի 2-րդ կետից հանել <սույն որոշումն ուժի մեջ մտնելուց հետո երկամսյա ժամկետում> բառերը,

   
4/ Որոշման նախագծի 2-րդ կետի 1-ին ենթակետում <Երևան քաղաքի> բառերից առաջ լրացնել <սույն որոշումն ուժի մեջ մտնելուց հետո երկամսյա ժամկետում> բառերը:


5/հետագա անճշտություններից խուսափելու նպատակով, իրականացնել Որոշման նախագծի 1-ին կետում նշված տարածքի չափագրում և նախագծում նշել չափագրող ընկերության կողմից տրված հատակագծում արտացոլված մակերեսը:
	1) Ընդունված է
2) Ընդունված է
3) Ընդունված է
4) Ընդունված է
5) Ընդունված է


	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություն և դիտողություն չունի
	

	6. 
	ՀՊՏՀ
	Առաջարկում են որոշման նախագծի 1-ին կետում «թիվ 5 ուսումնական մասնաշենքի» բառերը փոխարինել «թիվ 6  ուսումնական մասնաշենքի» բառերով:


	1) Ընդունված է


























































































































































